PROJEKTNI KONCEPT ZA PROJEKTE LOKALNE RAZVOJNE STRATEGIJE

	Strateški cilj: 
1. RAZVIJENA PRIVREDA KOJA SE TEMELJI NA IZVRSNOSTI OBRADE KAMENA,  RAZVIJENOG PODUZETNIŠTVA I TURIZMA.
	Sektorski cilj: 
Razvijeno poduzetništvo i sektor MSP do 2023.g.

Sektorski ishodi ciljani projektom:
Do 2023.g. u sektoru MSP je otvoreno najmanje 150 novih radnih mjesta;

	Naziv projekta: Subvencioniranje MSP-a
	Uticaj projekta (nivo impact-a): 
Do 2023.g. u sektoru MSP je otvoreno najmanje 150 novih radnih mjesta;


	Efekti projekta (nivo outcome-a)

	Opravdanost postavljenih ishoda i očekivanih efekata intervencije, opis problema i ulazni podaci: 
Uzimajući u obzir činjenicu da na području općine Jablanica do sada nije bilo sličnih inicijativa – programa  za  subvencioniranje MSP-a i obrta  kroz nabavku opreme, repromaterijala i adaptacije prostora postojećih i novoosnovanih privrednih subjekata želja nam je da u budućnosti ovakav vid subvencija krene i u našoj općini. 
Program bi bio podijeljen na LOT-ove , a ciljevi programa, korisnici sredstava, namjena, uslovi koje moraju zadovoljiti podnosioci zahtjeva za sredstva (aplikanti), kriteriji za odabir korisnika, te iznosi sredstava koja će biti dodijeljena odabranim korisnicima, prema utvrđenim kriterijima. 

Programi bi bili su razvrstani u 4 (četiri) LOT- a i to:

LOT 1. - RAZVOJ POSLOVNE INFRASTRUKTURE
Ciljevi: rast i razvoj subjekata MSP; kreiranje novih radnih mjesta kroz:
-  omogućavanje start-up-ovima da započnu svoj posao, i/ili nastave s radom u poslovnim prostorima, po povoljnim uslovima korištenja, uz mentorstvo i savjetovanje u razradi poslovnih modela i planova, te pomoć pri povezivanju s potencijalnim investitorima;
-   redovno pružanje specijalizovanih obuka fizičkim osobama i MSP-ovima, u svim fazama njihovog razvoja;
Korisnici: institucije i društva koja pružaju podršku razvojnim i inovativnim projektima, te time unapređuju poduzetništvo, pružaju usluge specijalizovanih obuka fizičkim osobama i MSP-ovima, u svim fazama njihovog razvoja;
LOT 2. – POTICAJ NOVOOSNOVANIM  SUBJEKTIMA MSP                  
                     
Ciljevi: poticanje perspektivnih subjekata male privrede, s područja općine Jablanica, koji su uspješni na tržištu i bilježe trend povećanja zaposlenosti i prihoda;
Korisnici sredstava: subjekti male privrede (pravna lica), sa sjedištem na području općine Jablanica definisani Zakonom o poticaju razvoja male privrede i zaštiti tradicionalnih djelatnosti (obrta) („Službene novine HNK“, broj: 4/10, 1/13, 1/16);
Način korištenja poticajnih sredstava (namjena): povećanje zaposlenosti, prihoda, inovativnosti i konkurentnosti, kroz ulaganja u promociju, nabavku opreme i/ili mašina, uvođenje novih sistema, stručno osposobljavanje i sticanje novih znanja; izlaganje na domaćim i inostranim sajmovima;
Kriteriji za odabir korisnika: procenat porasta ukupnog prihoda u 2018. godini, u odnosu na 2017. godinu, i u 2017. godini, u odnosu na 2016. godinu; procenat porasta ukupne zaposlenosti u 2018. godini, u odnosu na 2017. godinu, i u 2017. godini, u odnosu na 2016. godinu; broj zaposlenih.


LOT 3. - TEHNOLOŠKI RAZVOJ	
Ciljevi: poticaj subjektima male privrede za povećanje i modernizaciju proizvodnih kapaciteta, kroz ulaganja u razvoj i nabavku novih tehnologija koje dovode do kreiranja novog, ili unapređenja postojećeg  proizvoda, unapređenja efikasnosti proizvodnje i stvaranja proizvoda sa većom dodanom vrijednosti; 
Korisnici sredstava: subjekti male privrede (pravna lica), sa sjedištem na području općine Jablanica definisani Zakonom o poticaju razvoja male privrede i zaštiti tradicionalnih djelatnosti (obrta), („Službene novine HNK“, broj: 4/10, 1/13, 1/16);
Način korištenja poticajnih sredstava (namjena): povećanje i modernizacija proizvodnih kapaciteta; povećanje prihoda; uvođenje sistema upravljanja kvalitetom, normi i znakova kvalitete, kroz ulaganja u novu opremu, računarsku opremu, softverska rješenja, kreiranje novih proizvoda; uvođenje novih, učinkovitijih sistema; stručno osposobljavanje i obrazovanje, u cilju zadržavanja postojećih radnih mjesta i otvaranja novih;
Uslovi: subjekti male privrede (pravna lica), koji se bave industrijskom djelatnošću ; pozitivno poslovanje u posljednje dvije fiskalne godine (2017.-2018.); da konstantno imaju najmanje 5 zaposlenih, u periodu 2017.-2018. godine; 
Kriteriji za odabir korisnika: broj zaposlenih; stepen sufinansiranja; vrsta djelatnosti; broj godina prisustva na tržištu; novo zapošljavanje.
LOT 4. - POTICAJ OBRTIMA, STARIM I TRADICIONALNIM__________________ 
Ciljevi: poticaj obrtima, te starim i tradicionalnim djelatnostima, u očuvanju kulturnog i istorijskog naslijeđa;  
Korisnici sredstava: obrtnici sa sjedištem na područjuopćine Jablanica, definisani Zakonom o obrtu u HNK  („Službene novine HNK“, broj: 6/08), te Zakonom o poticaju razvoja male privrede i zaštiti tradicionalnih djelatnosti (obrta), („Službene novine HNK“, broj: 4/10, 1/13, 1/16);
Način korištenja poticajnih sredstava (namjena): participiranje u sufinansiranju troškova obuke zaposlenih; nabavka opreme i materijala neophodnih za rad; promocija i sajamske aktivnosti;
Uslovi: djelatnost obrta, utvrđena Zakonom o obrtu u HNK i Listom tradicionalnih i starih obrta na području HNK („Službene novine HNK“, broj: 7/10); prednost imaju proizvodne djelatnosti;
Kriteriji za odabir korisnika: broj zaposlenih; stepen sufinasiranja; vrsta djelatnosti, itd.
 

	Očekivani rezultati/ishodi (nivo outcome-a):

R1. Do 2023.g. najmanje 15 MSP uvećalo vrijednost osnovnih i obrtnih sredstava za najmanje 20% u odnosu na 2021. g

	Indikatori:
R 1.1. Bilansi stanja i uspjeha MSP-a koje koriste mjere subvencije.


	Realizacija projekta (nivo output-a)


	Projekat podrazumjeva subvencioniranj MSP-a na području općine Jablanica.
Prednos prilikom dodjele subvencije bi bio stepen sufinansiranja projekta.
Sa aplikantom čija  prijava / projektni prijedlog bude prihvaćen, općina bi zaključila ugovor o implementaciji poticajnih sredstava.
Ugovor bi se zaključivao  na rok od 6 (šest) mjeseci i obavezno bi sadržava  visinu, namjenu i rok implementacije sredstava, međusobna prava i obaveze ugovornih strana, način izvještavanja o utrošku sredstava, nadzor nad utroškom sredstava, obzirom na svrhu za koju su namijenjena, način raskida ugovora, te sankcije za slučaj nepoštivanja ugovora. 

Rok za implementaciju poticajnih sredstava bi bio najduže do 6 (šest) mjeseci, računajući od  dana uplate novčanih sredstava na račun korisnika.


	Očekivani projektni izlazi (nivo output-a):

R1. Donesena odluka općinskog vijeća o uspostavi programa subvencioniranja MSP-a
R2.   Najmanje 5 korisnika  sredstava na godisnjem nivou

	Glavne aktivnosti:

A1.Izraditi program subvencioniranja MSP-a u općini Jablanica
A 2 Usvojiti Odluku na općinskom vjeću 
A3. Formirati komisiju za provođenje i praćenje 
	Period implementacije:
2020. –  2023. 

	Glavni rizici:

-Nezainteresovanost MSP za ovaj program
-nedostatak sredstava u Bužetu

	Budžet projekta:

800.000,00 KM

	Status spremnosti projekta:
a) Spreman za implementaciju

	Izvori financiranja/sufinanciranja:
Općina Jablanica 
Privredni sektor (aplikanti) 

	Partner/i:
Općina jablanica
Udruženje privrednika Jablanica

	Nositelj projekta/implementacija/monitoring i evaluacija:
Općina Jablanica 




Važno: Ovo je grubi primjer projektnog koncepta koji služi da uputi učesnike o očekivanom nivou detalja. Koncept se razvija na idejnom nivou a detaljno se razrađuje u projektni prijedlog, u skladu sa metodologijom PCM-a (Project Cycle Managment), u trenutku potrebe ili u trenutku njegovog uvođenja u Plan im. plementacije 1+2.  



